
ФЕРМЕР ХЎЖАЛИКЛАРИДА КООПЕРАЦИЯ МУНОСАБАТЛАРИНИ 

РИВОЖЛАНТИРИШДА КАСБИЙ МАЛАКАЛИ КАДРЛАРНИ ТАЙЁРЛАШ, ҚАЙТА 

Аннотация. Мақолада Ўзбекистонда қишлоқ хўжалиги соҳасида олиб борилаётган 

ўзгаришлар ва инновациялар, фермер хўжаликларида кооперация муносабатларини 

ривожлантиришда касбий малакали кадрларни тайёрлаш, қайта тайёрлаш ва 

малакаларини ошириш тизимини такомиллаштириш масалалари баён этилган.  

 

Калит сўзлар: фермер хўжаликларида, кооперация, касбий малакали кадрларни 

тайёрлаш, қайта тайёрлаш ва малакаларини ошириш. 

Annotation. The article describes the changes and innovations in the agricultural 

sector in Uzbekistan, the issues of improving the system of training, retraining and 

advanced training of qualified personnel in the development of cooperative relations on 

farms. 

1. Кириш 

БМТнинг Озиқ-овқат ва қишлоқ хўжалиги ташкилоти (ОҚХТ) таҳлилларига кўра, 

дунёда ҳар йили деҳқончилик маҳсулотлари нархи ошиб бораётганлиги кузатилмоқда, 

унлаб мамлаккатларда миллионлаб кишилар ёрдамга муҳтож. Хусусан, сўнги 

маълумотларда она сайёрамизда ҳар куни 25 минг киши қашшоқлик ва очарчиликдан 

кўз юмаётгани қайд этилган. Бу рақамлар, табиийки, жаҳон ҳамжамиятини ташвишга 

солаябти. 

Жаҳонда аҳоли сонининг кўпайиши ҳозирги суръатда давом этса, 2050 йилда 

сайёрамиз нуфуси 10 миллиард нафарга етиши мумкин экан. 

Мутахассисларнинг айтишича, демографик ўсиш фуқароларининг аксариятини 

ёшлар ташкил қиладиган Ўзбекистонда яққолроқ сезиладики, бу озиқ-овқат хавф 

сизлигини таъминлашга янада жиддий эътибор қаратишни тақозо этади. Бинобарин, 

бугунги кунда дунё бўйича салкам 1 миллиард киши тўйиб овқатланмасликдан азият 

чекаётгани мазкур масаланинг нақадар жиддийлигини кўрсатиб турибди.1 

 

2. Адабиётлар шарҳи. 

Фермер хўжаликлари бўйича хорижий олимларда Бенедикт, Савченколар (2019) 

ўз илмий ишларида  фермер хўжаликларининг аҳамияти, уларда корпорация ва бугунги 

кундаги ақлли фермер 4.0 платформаси бўйича модуллар ишлаб чиқишган. 

Погодина ва Веселовскийлар (2015) кластерларнинг ижтимоий-иқтисодий 

тараққиётдаги ролини ўргандилар. Инновацион кластерларни шакллантириш ва 

                                                           
1Халқ сўзи, 2018 йил 24 май №106(7064). 

III СОН. 2022 

ривожлантириш асосида ижтимоий-иқтисодий тизимларнинг инновацион салоҳиятини 

ошириш йўлларини ўрганиб, кластерли ёндашувни жорий этиш зарурлигини 

асослаганлар. Инновацион ижтимоий-иқтисодий тизимни ривожлантириш моделлари ва 

механизмларини, мамлакатнинг илмий-техникавий ривожланишининг воситалари ва 

тенденцияларини таҳлил қилишиб, инновацион фаолиятни рағбатлантириш 

механизмларини такомиллаштириш бўйича кўрсатмалар ва инновацион сиёсат 

воситаларини бериб ўтишган. 

Упфоф (2019) фермер бошчилигида халқаро суғориш бошқарувини 

такомиллаштириш,жараённи тўғри йўлга қўйиш ва бу орқали самарадорликка 

эришишни таҳлил қилган. 

Тожибоева (2017) ўз илмий тадқиқотларида қишлоқ хўжалигининг аграр 

тармоқдаги хўжалик субъектларининг пайдо бўлиши, яшовчанлиги ва самарадорлигига 

таъсир этувчи ўзига хос хусусиятларни асослаб берган. 

 

3. Тадқиқот методологияси. 

Ушбу тадқиқотда фермер хўжаликларида кооперация муносабатларини 

ривожлантиришда касбий малакали кадрларни тайёрлаш, қайта тайёрлаш ва 

малакаларини ошириш тизимини такомиллаштириш бўйича анализ, синтез, индуктив ва 

дедуктив, қиёсий таҳлил ҳамда моделлаштириш методларидан фойдаланилган. 

 

4. Таҳлил ва натижалар муҳокамаси. 

Бугунги шиддат билан кечаётган замонда мамлакатимизда аграр соҳани ислоҳ 

қилишга, умуман соҳада бошқарув тизимини такомиллаштириш борасида кенг кўламли 

ишлар ва чуқур ислоҳотлар амалга оширилмоқда. Жумладан, бошқарув тизими 

фаолияти самарадорлигини ошириш, очиқлиги ва шаффофлигини таъминлаш, соҳада 

мавжуд муаммолар ҳамда ишлатилмаётган имконият ва захираларни чуқур ҳамда 

атрофлича таҳлил қилиш асосида унинг энг илғор, замонавий шаклари ва усуллари 

жорий қилинаяпти. 

Жумладан, Ўзбекистон Республикаси Президентининг 2019 йил 14 мартдаги 

“Мева-сабзавотчилик соҳасида қишлоқ хўжалиги кооперациясини ривожлантириш 

чора-тадбирлари тўғрисида”ги ПҚ-4239-сонли қарорида белгиланган мақсад ва 

вазифаларнинг аҳамиятидан келиб чиққан ҳолда шуни айтиш лозимки мазкур қарорда 

айнан кластерлар ва кооперация муносабатлари асосида қишлоқ хўжалиги ишлаб 

чиқаришини самарали ташкил этиш масалалари устувор вазифа сифатида белгилаб 

берилди. 

Ушбу қарор аграр соҳа тармоқлари ва хўжаликларининг ўзаро қўшилган қиймат 

занжири таркибидаги боғлиқ муносабатларини яхлит тизим асосида ташкил қилиш ва 

интеграциялашуви борасида стратегик аҳамиятга эга бўлган ҳуқуқий асос бўлди.  

Ислоҳотлар жараёнида назарда тутилган айрим чора-тадбирлар ва тегишли 

қонунлар моддаларининг амалиётга татбиқ этилмаганлиги оқибатида вужудга келган 

салбий ҳолат ва тенденцияларни танқидий тадқиқ этиш бугунги кун талаби эканлигини 

тан олиш ва ҳал этиш лозимлигини алоҳида эътироф этиш жоиздир. 

Чунки, таҳлиллар кўрсатишича, ҳозирги кунда “...фермер хўжаликларининг 

асосий қисми қишлоқ хўжалиги маҳсулотларини етиштириш билан чекланиб қолмоқда, 

уларнинг қайта ишлаш, сақлаш, тайёр маҳсулотларни сотиш ва хизматлар кўрсатиш 

каби кўп тармоқли фаолиятини йўлга қўйишда мавжуд имкониятлардан 

фойдаланилмаяпти; ...деҳқон хўжаликлари ва томорқа ер эгаларини моддий-техника 

ресурслари билан таъминлаш ва уларга хизмат кўрсатишда зарур инфратузилмалар 

яратилмаган ҳамда соҳада бозор меха-низмлари етарли даражада шаклланмаган; 

...аксарият фермер хўжаликларининг бугунги молиявий аҳволи замонавий, ресурс 

тежовчи қишлоқ хўжалиги техника воситаларини харид қилиш, ишлаб чиқаришда илғор 

агротехнология, инновация ва ахборот-коммуникация технологияларини кенг жорий 

этиш имконини бермаяпти” (Фармон, 2017)..  

Юқоридаги хулосаларга асосан, республикамиз қишлоқ хўжалигида ҳозирги кунда 

маълум даражада шаклланган кластерлар ва ташкил этиладиган янги кооперативлар, 

шунингдек, уларнинг таркибий субъектлар билан бўладиган муносабатлар тизими 

ҳамда ишлаб чиқаришни ташкил этиш ва бошқаришнинг демократик (корпоратив) 

шаклларининг ҳозирги ҳолати, имкониятлари ва уларни иқтисодиётни эркинлаштириш, 

модернизациялаш ва инновацион ривожлантириш талабларига мос такомиллаштириш 

Clic
k t

o B
UY N

OW!PD
F-XChange Editor

w
w

w.tracker-software
.c

om Clic
k t

o B
UY N

OW!PD

F-XChange Editor

w
w

w.tracker-software

.c
om

https://www.tracker-software.com/product/pdf-xchange-editor
https://www.tracker-software.com/product/pdf-xchange-editor


180                                                     www.economyjournal.uz 
 

муаммоларини ўрганиш асосида тегишли илмий-услубий таклифлар, амалий хулоса ва 

тавсиялар ишлаб чиқиш муҳим аҳамиятга эга. Шунинг учун, бизнинг фикримизча, 

фермер ва деҳқон хўжаликлари ҳамда томорқа ер эгалари таъсисчилиги (аъзолиги)да 

ҳар бир маҳсулот турини етиштириш хусусият ва талабларини эътиборга олган ҳолда 

горизонтал ва вертикал типлардаги қишлоқ хўжалик кооперативларини, шунингдек, 

аграр соҳа билан боғлиқ инфратузилмалар таркибида турли хизматлар кўрсатишга 

ихтисослашган кооперативлар ташкил этиш ҳозирги давр талаби эканлигини эътироф 

этиш лозим.  

Ҳозирги амалиётда фермер, деҳқон хўжаликлари ва томорқа ер эгаларининг 

фаолиятларида асосий восита ва молиявий маблағларининг камлиги, ишлаб чиқариш 

ҳажмининг кичиклиги, инвестициялаш борасида имконият ва жозибадорлигининг 

пастлиги ва бошқа сабабларга кўра уларда ишлаб чиқаришни модернизациялаш ва 

диверсификациялаш жараёнларини самарали ташкил этиш мураккаб кечмоқда. 

Аниқроқ қилиб айтганда, уларда мулкчилик ва мулкий муносабатларнинг бозор 

иқтисодиёти талабларига бирмунча мослигига қарамасдан, бироқ, амалиётнинг 

кўрсатишича, уларнинг ҳозирги ўлчами, якка ҳолда тарқоқ фаолият юритиши ва 

молиявий заифлиги шароитида кенгайтирилган такрор ишлаб чиқаришни 

таъминлайдиган техник-технологик қайта қуроллантириш тадбирларини амалга 

ошириш орқали қишлоқ хўжалиги ишлаб чиқариши самарадорлигини барқарор ошириш 

имкониятлари чекланганлиги сир эмас.  

Бошқа томондан эса, келгусида қишлоқ хўжалигида олиб бориладиган 

ислоҳотларнинг асосий мақсадларидан бўлиб фермерлик ҳаракати, шунингдек деҳқон 

хўжаликлари ва томорқа ер эгаларининг ишлаб чиқариш фаолиятини самарали ташкил 

қилиш, модернизациялаш ва диверсификациялаш асосида уларнинг бошқа субъектлар 

билан бўладиган муносабатларини ўзаро манфаатдорлик тамойилларига мос равишда 

такомиллаштириш ва уйғунлаштириш ҳисобланади.  

Ривожланган хорижий мамлакатлар тажрибасининг гувоҳлик беришича, қишлоқ 

хўжалигида кооперация шакл ва муносабатларини ташкил қилиш, ушбу тизимга 

фермер ва уй хўжаликларини жалб этиш улар томонидан мавжуд ишлаб чиқариш 

воситалари ва молиявий ресурсларини ихтиёрийлик тамойили ва улушли пай 

механизмига асосан бирлаштирган ҳолда қишлоқ жойларида меҳнат бандлиги, ишлаб 

чиқариш, техник-технологик жараёнларни инновацион ривожлантириш ва иқтисодий-

ижтимоий муаммоларни ўзаро ҳамкорликда ҳал этиш имкониятларини яратади.  

Бу эса бевосита қишлоқ хўжалигида кооперация ва интеграция муносабатларини 

ривожлантириш учун, янги замонавий интенсив, ресурстежамкор технологиялар, 

қишлоқ хўжалиги ишлаб чиқаришини рақамлаштириш каби ўта муҳим вазифаларни ҳал 

қилиш учун тармоқда фаолият юритаётган ишчи-ходимларни, касбий малакали 

кадрларни тайёрлаш, қайта тайёрлаш ва малакаларини ошириш муҳим аҳамият касб 

этади. 

Маълумки, иш жараёнида одамларнинг муайян эҳтиёжларини қондирадиган 

моддий ва маънавий қадриятларгина эмас, балки ходимларнинг ўзлари ҳам йиллар 

давомида тажрибалари ошиб, янги билим, кўникмаларни эгаллаб, ижодий салоҳиятини 

очиб беришади. Шу билан бирга, ишлаб чиқаришнинг ҳар бир эришилган даражасига 

ходимларнинг,муваффақиятли иш фаолиятини олиб бориш учун зарур бўлган, ўз 

билим, кўникма ва малакалари даражаси ва йиғиндиси тўғри келади,бу ҳолат 

иқтисодиётда одатда ходимнинг касбий малака даражаси билан белгиланади. Ходимлар 

янги замонавий билим олиб ўзларини иш услубларини такомиллаштириб янги 

материаллар, асбоб-ускуналар, технологиялар ва хизматларни яратишади. Булар 

ҳаммасиишлаб чиқариш жараёнини янги сифат босқичига олиб чиқади ва бу жараён ўз 

навбатида юқори даражали таълим ва касбий тайёрлигига эга бўлган ходимларни талаб 

этади. Демак, ишлаб чиқаришниривожлантириш жараёнида биринчи ўринни муайян 

шахсий салоҳиятга эга бўлган, асосийси малака даражасига эга бўлган шахс эгаллайди. 

Шу сабабдан ҳам, бугунги кунда ташкил этилаётган ва фаолият юритаётган 

кооперативлар ва кластерлар ишлаб чиқаришнинг интеграциялашган замонавий шакли 

сифатида малакали кадрларга эҳтиёж сезмоқда.  

1-расм. Кадрларни малакасини ошириш узлуксиз жараёнининг босқичлари2 

 

Ҳозирги кунда кадрларнинг малакасини ошириш муаммосини ҳал этиш бир неча 

босқични ўз ичига олган мураккаб узлуксиз жараён ҳисобланиб қуйидаги босқичлардан 

иборат (1-расм): 

- эҳтиёжларни аниқлаш – қишлоқ хўжалиги ташкилоти қайси йўналишдаги 

мутахассисларнинг малакасини оширишга мухтож; 

- бюджетни шакиллантириш – қишлоқ хўжалиги ташкилоти кадрларни ўқитиш 

учун маблағ ажратиш; 

-  мақсадларни аниқлаш – кадрларни қаерда, қайси мавзуда ва усулларда 

(онлайн/ офлайн) ўқитишни танлаш, ҳамда ўқиш якунида қандай мезонлар билан 

баҳоланишини аниқлаш; 

- ўқитиш – белгиланган дастур ва усулларда ўқитиш; 

- касбий кўникма ва билимларни шакллантириш;  

- ўқитиш самарадорлигини баҳолаш. 

Шуни алоҳида таъкидлаш жоизки, ишчилар малака даражасини узлуксиз ошириш 

концепцияси асосида босқичма-босқич касбий таълимни ташкил этиш тамойили ётади. 

У ўз навбатида таълимнинг, ўқитиш шакл ва усулларинингкўп вариантлигига; турли 

таълим муассасалари учун умумий таълим макони бирлигига; таълим тизимининг ишлаб 

чиқаришни ривожланиш жараёнларига мос ривожланиш қобилияти, шахснинг 

эҳтиёжларини ва меҳнат бозориниқондиришга; таълим жараёнида ахборот 

технологияларидан фойдаланган ҳолда инновацион режимда ишлай оладиган юқори 

малакали илмий-педагогик кадрларнинг мавжудлигига асосланади. Кооперация 

тизимида кадрларни узлуксиз тайёрлаш ва уларнинг малака даражасини ошириш 

жараёни оддийдан мураккаб касбларга, тор ихтисосликдан кўп тармоқли ишлаб 

чиқаришга ўтиш тамойили асосида амалга оширилиши лозим. 

Бундай ҳолда кооперация тизимининг малакали кадрларга бўлган эҳтиёжларини 

қондириш қуйидаги босқичлардан иборат бўлиши керак: 

1. Бажарилаётган иш хусусиятидан келиб чиқиб кўйилган талабларга кўра 

ходимларни профессионал танлаш ва бирор касбга йўналтириш. 

2. Ходимларни малака даражасигакўра аттестациядан ўтказиш ва шу даражага 

таъсир этувчи омилларни баҳолаш. 

                                                           
2Муаллиф томонидан ишлаб чиқилган. 

3. Ишлаб чиқаришни ривожлантириш истиқболларига,технологияни 

такомиллаштириш режасига ва жиҳозларни модернизация қилишга мувофиқ 

ходимларнинг малака ва кўникмаларини, шунингдек, профессионал жиҳатдан муҳим 

фазилатларини ривожлантириш. 

Оқилона ташкил этиш мақсадида,энг юқори касбий даражага эришиш, касбий 

даражаларни кетма-кет эгаллаш жараёнида содир бўлиши керак: 

 бошланғич таълим, шу жумладан умумтаълим мактабларида яратилган 

ихтисослаштирилган синфларда; 

 кооператив тизимидаги ўрта махсус касб-ҳунар таълими муассасаларида 

танланган мутахассислик бўйича олинган ўрта таълим; 

 олий таълим – танланган мутахассислик бўйича кооператив тизимдаги олий 

ўқув юртларида. 

Бугунги кунда кооперацияишчилар малакасини оширишнинг муҳим шакллари – бу 

кооперация тизимнинг таълим муассасалари базасида 1,5-3 йилда бир 

мартаўтказиладиган курслар ва семинарлар, улар замонавий электрон тизимларнинг 

имкониятларидан фойдаланиб, ходимларни профессионалаттестациядан ўтказиш учун 

ҳам ишлатилиши керак. 

Ушбу жараённинг ўзига хослиги шундаки, кооперация муносабатлари билан 

шуғилланаётган кооператив корхоналарда кадрларни тайёрлаш, ҳамда уларнинг 

узлуксиз малакасини оширишни таъминлаш учун кадрларни тайёрлаш хизматини 

ташкил этиш жуда муҳим. У кооператив ташкилотларни кооперация муносабити учун 

ишчиларни тайёрлаш, қайта тайёрлаш, малакасини оширишни таъминловчи 

муассасалар билан ҳамкорлигини таъминлайди, шу жумладан бевосита ишлаб чиқариш 

шароитида ходимларнинг касбий тайёргарлигига маъсул бўлади. 

Шуни алоҳида таъкидлаб ўтиш керакки, кадрларни тайёрлаш хизматини катта 

кооператив корхоналарда ташкил этиш мақсадга мувофиқ. 

Кадрларни тайёрлаш хизмати учта секторга бўлиниб: ходимларни режалаштириш, 

прогнозлаштириш ва маркетинг тизими, кадрларни ривожлантириш тизими ва 

ходимларни меҳнат фаолиятини рағбатлантиришни ва мотивация қилишни 

ривожлантириш тизими, қуйидаги асосий вазифаларни бажаради: 

 ходимларни бошқариш стратегиясини ишлаб чиқиш; 

 кадрлар салоҳиятини баҳолаш; 

 меҳнат бозорини таҳлил қилиш; 

 кадрларга бўлган талабларни режалаштириш ва прогнозлаштириш; 

 вакант лавозимларга номзодларни танлаш; 

 ходимларни жорий даврий аттестациядан ўтказиш ва баҳолаш; 

 ишлаб чиқариш шароитида ишчиларни касбий тайёрлаш; 

 таълим муассасалари билан боғлиқлигини таъминлаш; 

 заҳирадаги кадрлар билан ишлаш; 

 янги ходимларни касбий ва ижтимоий-психологик мослаштирииш; 

 меҳнат ҳақини тўлаш тизимлариини ишлаб чиқиш; 

 ходимларни моддий ва маънавий мукофатлаш воситаларидан фойдаланиш; 

 ходимларнинг фойда ва капиталларда иштирок этиш шаклларни ишлаб чиқиш. 

Тизимли равишда ўқитиш хизмати ва унинг вазифалари 2-расмда келтирилган. 

Кадрларни тайёрлашнинг таркибий тузилмаси ходимларни режалаштириш, 

прогнозлаштириш ва маркетинг тизими, кадрларни ривожлантириш тизими ҳамда 

ходимларни меҳнат фаолиятини рағбатлантиришни ва мотивация қилишни 

ривожлантириш тизимидан иборат бўлиши керак (2-расм). 

2-расм. Кадрларни тайёрлаш хизмати тузилмаси3 

 

Кадрлар тайёрлаш хизмати бошқа нарсалар қатори ҳақ тўлашдаги ўзгаришлар 

орқали ўз малакасини оширувчи ходимларни ҳам маънавий, ҳам моддий 

рағбатлантириш вазифаларини ҳал этади. Меҳнатга ҳақ тўлаш – бозор механизмининг 

энг муҳим таркибий қисми бўлиб, ходимнинг меҳнат ресурсига эгалик ҳуқуқини 

иқтисодий рўёбга чиқариш шаклидир. Ҳозирги мавжуд вазиятдаэса ходимнинг меҳнат 

фаолиятини оширишда унинг ўрнини баҳолаш қийин. Шу боисдан қишлоқ хўжалиги 

кооперативларида ҳақ тўлаш тизимини таҳлил қилингандан кейин қуйидаги хулосалар 

чиқарилди: 

1. Иш ҳақи паст даражадалиги, мавсумийлиги ва кафолатланмаганлиги туфайли 

кооперативлар рағбатлантирувчи вазифасини йўқотиб, кооперация тизимида ходимлар 

қўнимсизлигининг асосий сабаби бўлиб қолди. 

2. Бонуслар ва қўшимча тўловлар ўзларининг рағбатлантирувчи ролини йўқотди 

ва аслида тариф ставкаларининг механик ўсиши ва расмий иш ҳақи, одатда меҳнат 

натижалари билан боғлиқ эмаслиги. 

Бундан ташқари, улар меҳнатга ҳақ тўлашни ташкил қилишни шу қадар 

мураккаблаштирганки (кўпгина тоифадаги ходимлар учун тарифга 5-7 хил қўшимча 

қўлланилади), буни тушуниш қийин бўлиб қолди. 

                                                           
3Абдуллоев А.Ж  томонидан ишлаб чиқилган. 

Иш ҳақига рағбатлантирувчи вазифаларини қайтариш, унинг ҳажмини бозор 

иқтисодиётида ишлаб чиқариш фаолияти натижалари билан боғлиқлигини таъминлаш, 

профессионал маҳоратини оширишга рағбатлантириш, кооперация тизимда мансаб 

поғонасида ва ишда юқоригилавозимга кўтарилишига ундаш мақсадида,иш ҳақи 

тарифини тартибга солишнинг мослашувчан моделидан фойдаланиш мақсадга мувофиқ.  

Ҳақ тўлашнинг бу шаклининг моҳияти ягона тариф сеткаси (разряд) ва малака 

даражаларидан фойдаланишдан иборат. Тариф сеткасидан фойдаланиш ҳар бир 

ходимнинг умумий ишга қўшган шахсий ҳиссасини, эгаллаётган лавозим, бажарилган 

ишларнинг тури ва меҳнат шароитларига қараб аниқлаш имконини беради. Якка 

тартибдаги тариф разряди меҳнатни сифат ва амалга оширилаёган шароитларга қараб 

тарификация қилиш ёки режалаштириш натижасида белгиланади.Бу эса “тенг иш 

фаолияти учун тенгҳақ тўлаш”– тамойилига риоя этилишини таъминлайди. Малака 

даражаларидан фойдаланиш эса ҳар бир ходимни меҳнат фаолиятининг миқдорий ва 

сифат кўрсаткичларини яхшилаш учун белгиланган тариф (разряд) доирасида 

рағбатлантиришга имкон беради. 

Бугунги кунда қишлоқ хўжалигида кооперация муносабатлари асосида фаолият 

олиб бораётган ходим, одатда, мустақил равишда ўз касбий таълими учун тўловини 

ошираётган, у муайян касбий таълим муассасасини тамомлагандан кейин, олганмалака 

даражаси учун камида унга кетганхаражатларини қоплашади, деб кутиш 

мумкинлигижуда муҳим аҳамиятга эга. Бу ҳолда, у малака даражасини 

оширишданкейин, иш фаолияти вақтидан ой сонига мос, қилинган харажатларнинг бир 

қисми сифатида, ходимнинг иш ҳақига ойлик устаманингэнг кам миқдорини аниқлаш 

зарур ҳисобланади. Ходимнинг малака даражаси бўйича устама қиймати (ёки тариф 

коэффициенти) ўқитиш харажатларига тенг бевосита харажатларни ҳам, ўқитиш 

вақтида олинадиган билвосита харажатларни (ўтказиб юборилган имкониятлар) ҳам 

ҳисобга олиши ва доимий равишда аниқланиб, ҳисоб-китоб қилиниб борилиши керак. 

Ўқув харажатларини ҳисобга олиш (кооператив ташкилотитомонидан ёки ўз 

ҳисобидан ўқишига тўлов қилаётган ходим) барча ҳақиқий (режали) ўқув 

харажатларини ҳисобга олиш ва уларни ўз вақтига келтириш йўли билан аниқланиши 

мумкин. Ўқув харажатларини ҳисобга олиш учунҳудуддаги кооператив таълим 

муассасасида белгиланган ўқитиш нархларига эътибор қаратиш ва улар ўзгарганда 

ҳисоб-китобларни тўғрилашзарур. Буни дисконтлаш асосида амалга ошириш мумкин, бу 

эса бошқа нарсалар қатори бозор иқтисодиётида муқаррар бўлган инфляцион 

жараёнларни ҳам ҳисобга олиш имконини беради. 

 

5. Хулоса ва таклифлар. 

Ходимнинг кооперация тизимда таълим ва малака даражасини ошириш учун энг 

муҳим рағбат – буюқори ижтимоий мақомни ва уларнинг сифат хусусиятларига мос 

келадиган лавозимни эгаллаш имкониятига бевосита боғлиқ бўлиши керак.  

Айнан малакали ходимлар иш самарадорлигини оширишга хизмат қилишини 

ҳисобга оладиган бўлсак биз қуйидаги таклифларни бериб ўтмоқчимиз: 

1. Фермер хўжаликларида тажрибали инсонларни яъни айнан шу соҳада билим 

олган ёки йиллар давомида тажриба оширган инсонларни жалб этиш; 

2. Фермер хўжаликлари кооперациясида инновацион техникалардан 

фойдаланишни йўлга қўйиш, бу учун эса хожимларга ушбу техникалардан фойдаланиш 

йўлларини ўқитиш ва ўргатиш; 

3. Кооперацияларни илм фан билан интеграциялаш ва кооперация остида ушбу 

йўналишда фаолият изланиш олиб бораётган олимларни ходим сифатида жалб этиш ва 

уларга имкониятлар яратиб, чет элда ўқиш имкониятларини яратиш; 

4. Жамиятда фаолият юритаётган ходимларни малакасини  текшириш ва маълум 

бир муддатда уларни қайта тайёрлаш учун ўқитиш. 

5. Ходимларни ишга ёллаш, уларни ўқитиш, қайта тайёрлаш вамалакасини 

ошириш бўйича тизим ва стратегия тузиб унга амал қилиш.  

Кадрларни тайёрлаш учун кооператив таълим муассасалари тизимидан 

фойдаланиб, кооперативлар иқтисодий ривожланиш режалари асосида талаб 

этиладиган мутахассисликлар бўйича турли даражадаги юқори малакали кадрлар 

тайёрлашни "буюртма" қилишлари мумкин. Кооператив ташкилотлар йўналиши бўйича 

ўқиётган талабалар учун, томонларнинг муайян мажбуриятлари билан шартномалар 

тизими ишлаб чиқилган бўлиши керак,  шу жумладан малакасини ошириш даврида 

малакали ходимлар учун  иш ўринларини "банд" қилиш, билим ва малака даражасини 

янада ошириш имконияти ва шу асосда мансаб поғонасида юқорига кўтарилишҳамда 

ўзининг молиявий ҳолатини яхшилаш лозим. Меҳнат жараёни тарафлари томонидан 

мажбурий ижро этилиши лозим бўлган шартномада назарда тутилган ушбу қоида 

малакали ходимнинг ижтимоий-ҳуқуқий мақомини сезиларли даражада оширади. 

Лекин, шуни алоҳида таъкидлаш лозимки, истиқболда республикамизда қишлоқ 

хўжалиги ишлаб чиқариши билан боғлиқ қайси йўналишда у ёки бу шаклдаги 

кооператив ташкил қилинмасин, уларнинг энг асосий таркибий аъзо (таъсисчи)лари 

мақомида фермер ва деҳқон хўжаликлари ҳамда томорқа ер эгалари ҳал қилувчи рол 

ўйнаши лозим. Яъни, кооператив таркибида қишлоқ хўжалиги маҳсулотлари ишлаб 

чиқариш билан боғлиқ бошқа барча йўналишлардаги ички кооператив бўлинмалари ва 

пайчи аъзоларининг моддий манфаатдорлигини қишлоқ хўжалиги маҳсулотлари 

етиштириш самарадорлигининг пировард натижаларига боғлаш механизмларини ишлаб 

чиқиш ва амалиётга татбиқ этиш талаб этилади.  

Демак, республика аграр соҳасидаги таркибий-ташкилий ислоҳотларнинг кейинги 

босқичларида “ташкил этилаётган қишлоқ хўжалиги бирлашмаларида ихтиёрийлик ва 

пай асосида иштирок этиш тамойилларида мустақил ва ўзаро боғлиқ қишлоқ хўжалиги 

корхоналари, фермер, деҳқон хўжаликлари ҳамда томорқа ер эгаларининг кооперацион 

бирлашиши институтини яратиш ва кенг қўллаш” стратегик вазифалардан эканлигини 

тан олган ҳолда кадрлар малакасини ошириш мақсадида тегишли дастурий чора-

тадбирлар ва йўл хариталарини ишлаб чиқиш, илмий-тадқиқот ишлари кўламини 

кенгайтириш ва уларнинг инновацион ечимларини амалиётга тезкор татбиқ этиш тақозо 

этилади (Қарор, 2019).  

Шу сабабларга кўра, аграр соҳада кластер тизимини ривожлантириш, 

ихтиёрийлик тамойили ва улушли пай механизми асосида кооперация муносабатларини 

кенг жорий этишни жадаллаштириш нафақат уларда иштирок этувчи хўжалик юритиш 

субъектларида инновацион модернизациялаш ва диверсификациялаш чора-тадбирлари 

самарадорлигини ошириш, шунингдек, аграр соҳа тармоқлари ва хўжаликларининг 

ўзаро боғлиқ фаолиятларида қўшилган қиймат яратиш захираларидан тўлиқ 

фойдаланиш, демократик (корпоратив) бошқариш тизимини шакллантириш, фермер ва 

деҳқон хўжаликларида ишлаб чиқариш-иқтисодий манфаатларини таъминлаш 

механизмлари, чора-тадбирлари ва илмий-амалий ечимларини ишлаб чиқиб, амалиётга 

жорий этиш устувор аҳамиятга эга. 

